
Terdapat perbezaan yang sedikit ketara jika kita membandingkan falsafah pendidikan negara Malaysia dan falsafah pendidikan di Filipina. Falsafah pendidikan negara menyatakan bahawa pendidkan di Malaysia merupakan satu usaha berterusan ke arah memperkembangkan lagi potensi individu secara menyeluruh dan bersepadu untuk mewujudkan insan yang seimbang dan harmonis melalui kesepaduan ilmu melalui pendidikan secara berterusan. Perkara ini merujuk kepada empat aspek utama yang menyentuh aspek emosi, jasmani, rohani dan intelek berdasarkan kepercayaan dan kepatuhan kepada Tuhan. Hal ini adalah bagi melahirkan rakyat Malaysia yang berilmu pengetahuan, berketerampilan, berakhlak mulia, bertanggungjawab dan berkeupayaan mencapai kesejahteraan diri, serta memberi sumbangan terhadap keharmonian dan kemakmuran keluarga, masyarakat dan negara. Di Filipina pula, mereka menegaskan untuk melindungi dan mempromosikan hak setiap orang Filipina untuk pendidikan asas yang berkualiti, adil, berasaskan budaya, dan lengkap. Oleh itu, mereka berkata bahawa pelajar perlu belajar dalam persekitaran yang mesra kanak-kanak, sensitif gender, selamat, dan bermotivasi. 

